
Методические  рекомендации  составлены в соответствии с требованиями 

Федеральных государственных образовательных стандартов высшего 

образования. Утверждены на заседании Ученого совета факультета адыгейской 

филологии и культуры ФГБОУ ВО «Адыгейский государственный 

университет». Предназначены для обучающихся факультета адыгейской 

филологии и культуры по направлениям подготовки 44.05.03 Педагогическое 

образование (с двумя профилями подготовки) направленности «Родной язык и 

литература» и «Русский язык»; «Родной язык и литература» и 

«Культурология»; 44.05.01 Педагогическое образование с направленностью 

«Родной язык и литература». 

 

 

Методикэ 1эпы1эгъур апшъэрэ егъэсэныгъэ къэзытрэ Федеральнэ 

къэралыгъо егъэджэн стандартым тетэу гъэпсыгъэ. Адыгэ къэралыгъо 

университетым и Адыгэ филологиемрэ культурэмрэ яфакультет и Ш1эныгъэ 

совет ыштагъ. Адыгэ филологиемрэ культурэмрэ яфакультет щеджэхэрэм 

атегъэпсыхьагъ. 44.05.03/44.05.01 «Педагогикэ гъэсэныгъ» къэзыухрэ 

еджак1охэм адыгэ литературэмк1э квалификационнэ 1офш1агъэр атхынымк1э 

гъуазэ хъущт. 

1.Квалификационнэ 1офш1агъэм ехьыл1агъ 

1. Квалификационнэ 1офш1эныр зэрэзэхэпщэщтыр, 1офш1эныр 

зыфэдизыщтыр, зэрэбгъэпсыщтыр ык1и къызэрэбгъэшъыпкъэжьыщтыр   

методикэ  ек1ол1ак1эхэм  къагъэнафэ. 

2. Бакалаврэм ик1эух квалификационнэ 1офш1эн студентым ш1эныгъэу  

ыгъотыгъэхэр щызэфехьысыжьых. 

3. Квалификационнэ 1офш1эным икъэгъэшъыпкъэжьынк1э студентым 

зэш1уихын фаер: 

- 1офш1эным проблемэу къыщи1этрэр  актуальнэу щытыныр; 

- проблемэм изэш1охынк1э 1офыгъоу къэтэджхэрэм ягъэцэк1эн 

зэрэзэхэщэгъэщтыр къэгъэнэфэныр; 

- квалификационнэ 1офш1эныр студентым  ежь-ежьырэу  1оф 

зызэрэдиш1эжьрэ 1офш1агъэу щытыныр, теорием ык1и практикэм 

ылъэныкъок1э куоу упч1эхэр зэк1э къыщызэхэфыгъэныр; 

- 1офш1эным зэк1элъык1ок1э, логикэ гъэнэфагъэ хэлъэу гъэпсыгъэныр, 

материалыр ухыгъэу, зэфэхьысыжьхэр и1эу щытыныр; 

- студентым амал зэфэшъхьафхэр къызфигъэфедэнхэр, библиографие  

источник зэфэшъхьафхэр, Интернет ресурсхэр 1офш1эным щигъэфедэнхэр; 

- 1офш1эныр зэрэщытын фаем фэдэу гъэпсыгъэныр, изэхэтык1э 

зэк1элъык1уак1э хэлъыныр,  научнэ аппарат дэгъу к1ыгъуныр; 

- квалификационнэ 1офш1эным таблицэхэр, сурэтхэр,  схемэхэр ык1и 

нэмык1рэ  1офш1агъэхэр голъынхэр. 

Бакалаврэм иквалификационнэ 1офш1эн нэк1убгъо 50 хъун фае, голъхэр 

зыфи1орэр хэмытэу. Литературэу  студентым ыгъэфедэн фаер  источник 40-м 

къыщымык1эу  щытын фае, ащ интернет-ресурсхэр, гущы1алъэхэр, 

энциклопедие зэфэшъхьафхэр щыгъэфедэгъэнхэ фае. 

2. Квалификационнэ 1офш1агъэм 1оф зэрэдэпш1эщтыр 

Квалификационнэ 1офш1эным 1оф зэрэдэпш1эщт амалхэр  ч1эзгъэк1рэ 

кафедрэм егъэнафэх, темэхэр къыхехых, научнэ 1эшъхьэтетыр егъэунэфы; 

Темэхэм кафедрэм изэ1ук1э щатегущы1эх, факультетым и Ученэ Совет 

щаштэх. 

Научнэ 1эшъхьэтетэу квалификационнэ 1офш1энхэм я1эщтхэр 

профессорхэу, доцентхэу ык1и кандидатхэу щытынхэ фае. 

 

3. Научнэ 1эшъхьэтетым ипшъэрылъхэр 

-Студентым гъэцэк1энхэр ретых; 

-студентым квалификационнэ 1офш1эным зэрэдэлэжьэщт планым    

изэхэгъэуцонк1э 1эпы1эгъу регъэгъоты; 

-научнэ 1эшъхьэтетым студентым и1офш1агъэ уасэ феш1ы. 

Студентым иквалификационнэ 1офш1эн зиухырэм квалификационнэ 

1офш1эным икъэгъэшъыпкъэжьынк1э тхьамэфищ и1эу научнэ 

1эшъхьэтетым  1эк1игъэхьан фае. 

Научнэ 1эшъхьэтетыр квалификационнэ 1офш1эным мэфипш1ым 

къык1оц1 еджэжьы, еуплъэк1ужьы, уасэ феш1ы. Ащ ыужым кафедрэм ипащэ  

1офш1эныр реты, зэк1э  дэгъоу гъэпсыгъэ хъумэ, кафедрэм ипащэ  

к1этхэжьы, 1офш1эныр студентым къыгъэшъыпкъэжьын ылъэк1ынэу изын 

реты. 

Квалификационнэ 1офш1эным ирецензие зытхыщт к1элэегъаджэр 

кафедрэм ипащэ егъэнафэ. Рецензентым тхьамэфэ к1оц1ым рецензиер етхы. 

Студентым квалификационнэ 1офш1эныр къыгъэшъыпкъэжьыным ыпэ 

мэфищ и1эу 1офш1агъэм ирецензие нэ1уасэ фэхъун фае. Щык1агъэ горэ 

и1эмэ 1офш1агъэм студентым ащ идэгъэзыжьынк1э охътэ гъэнэфагъэ 

фагъэуцу. 

4. Квалификационнэ 1офш1эным изэхэщэн 

Квалификационнэ 1офш1эным изэхэщэн  этап заулэ къыхеубытэ: 

- темэм икъыхэхын, гъэцэк1энхэм якъэгъэнэфэн, научнэ 1эшъхьэтетым 

иконсультацие; 

- 1офш1эным узэрэдэлэжьэщт план-графикым изэхэгъэуцон; 

-литературэм, источникхэм якъыхэхын; 

-материалым иугъоин, экспериментым изэхэщэн; 

-к1эух 1офш1эным иплан изэхэгъэуцон; 

-1офш1эным итхын; 

-1офш1эным игъэхьазырын; 

-научнэ 1эшъхьэтетым 1офш1эныр зэриуплъэк1урэр, отзывыр зэритхырэр, 

щык1агъэхэм ядэгъэзыжьын. 

Квалификационнэ 1офш1эным план къызэрык1о е план гъэхьылъагъэ и1эн 

ылъэк1ыщт. 1офш1эным иразделхэм (главэхэр) шъхьэхэу я1эхэм 

къызтегущы1эрэр къагъэлъагъо, ау шъхьэхэм  1офш1агъэм  ыц1э 

къык1а1отык1ыжьы хъущтэп.  

Гущы1эм пае,темэу «Адыгэ литературэм иурокхэм рассказыр 

зэрэщызэрагъаш1эрэр» зыфи1орэмк1э планэу яптымэ хъущтыр:  

 Пэублэр. 

            Апэрэ  шъхьэр.  Гурыт еджап1эм адыгэ  литературэм  иурокхэм  

1эшъынэ Хьазрэт ипроизведениехэр  гъэфедагъэу  рассказым  изэгъэш1эн  

зэрэзэхэпщэщтыр. 

 Ят1онэрэ шъхьэр.  1эшъынэ Хьазрэт ирассказхэм къа1уатэрэр,  героир  

къазэрэщигъэлъагъорэр. 

Зэфэхьысыжьыр. 

Литературэр. 

Квалификационнэ 1офш1эным ипредзащитэ кафедрэм щызэхащэ, 

тхьамэфит1у–щы и1эуквалификационнэ 1офш1эным 

икъэгъэшъыпкъэжьынк1э. Научнэ конференцием дэгъоу  итемэк1э хэлажьэрэ 

студентхэм  предзащитэр амык1ужьми хъущт. 

Зэрэхъу хабзэу, ухыгъэ квалификационнэ  1офш1агъэр зэрэгъэпсыгъэн 

фаем тетэу   1офш1эным икъэгъэшъыпкъэжьынк1э мэфипш1 и1эу  

студентым кафедрэм къыч1илъхьан  фае. 

 

Квалификационнэ 1офш1эныр зэрэзэхэтыр 

-Титульнэ нэк1убгъор, 

-1офш1агъэм дэтхэр, 

-пэублэр (введение), 

-апэрэ шъхьэр (теорием фэгъэхьыгъ), 

-апэрэ шъхьэмк1э зэфэхьысыжьхэр, 

-ят1онэрэ шъхьэр (практическэу гъэпсыгъэ),  

-ят1онэрэ шъхьэмк1э зэфэхьысыжьхэр, 

-зэфэхьысыжьхэр, 

-литературэу агъэфедагъэр (зэк1элъык1ок1э гъэнэфагъэ хэлъэу), 

-голъхэр. 

Титульнэ нэк1убгъор апэрэ нэк1убгъу, ащ тетых: учебнэ заведением 

ыц1э, кафедрэм ыц1э, темэр, квалификационнэ 1офш1агъэр зыгъэцэк1агъэр 

(ылъэкъуац1, ыц1, факультетыр, курсыр, группэр), научнэ 1эшъхьэтетым 

ыц1, ылъэкъуац1, ятэ ыц1, 1энат1эу (должностэу) ы1ыгъыр, ч1ып1эу ык1и 

илъэсэу  1офш1агъэр загъэцэк1агъэр, рецензентыр,  1офш1агъэм 

къызэригъэшъыпкъэжьыщт изыныр, уахътэу 1офш1эныр 

къызэригъэшъыпкъэжьыщтыр. Титульнэ нэк1убгъом  ищыс. 

Квалификационнэ 1офш1агъэм дэтхэр зыфи1орэм хэхьэх 1офш1агъэр 

зэрэзэхэт элементхэр, нэк1убгъоу аубытхэрэр къызщежьэхэрэр. 

Пэублэм темэм икъыхэхын зэрек1ол1агъэр, мэхьанэу и1эр, актуальнэу 

щытмэ, 1офш1эным ына1э итыр, 1офш1эныр зыфэгъэхьыгъэр, 1офш1эным 

имурад, 1офш1эным зэш1уихынэу ипшъэрылъхэр, методологие ш1эныгъэ 

лъапсэу хигъэунэфык1ырэр, теорие  лъапсэу  1офш1агъэм фэхъурэр,  к1эу 

1офш1агъэм къыхилъхьэрэр, теорием ылъэныкъок1э ш1огъэ-мэхьанэу  ык1и 

практикэ мэхьанэу 1офш1эным и1эр,  1офш1энымк1э къыгъэшъыпкъэжьрэ 

хэхыгъэ гупшысэ шъхьа1эхэр. Ш1эныгъэлэжьхэм яеплъык1эхэр 

къегъэнафэх, нахь тэрэзэу ылъытэрэр къыхехы, щысэхэр зэк1э произведение 

гъэнэфагъэ горэм епхыгъэу гъэпсыгъэх. Зигугъу къэтш1ыгъэ темэмк1э 

пэублэм ищысэ къэтхьын. 

      Рассказыр эпическэ прозаическэ жанрэу щыт. Рассказыр – эпосым 

ижанрэ «ц1ык1у», повестыр – гурыт,  романыр – жанрэ ин.  Рассказым зы е 

т1у хъугъэ-ш1агъэу къыгъэлъагъорэр, конфликт хэлъ, герой заул 

хэлажьэрэр. Рассказыр  лъэныкъуит1оу  къызэхэпфын  плъэк1ыщт. Апэрэир 

къэтхыхьан  теплъэ зи1эу, очеркым пэгъунэгъоу гъэпсыгъэхэр, ят1онэрэир 

новеллэм ишъуашэ илъэу, зэутэк1ныгъэ-конфликт зыхэлъхэр. Купит1ури куп 

жъгъэйхэмк1э джыри агощыжьых: а) революцием фэгъэхьыгъэхэр; б) 

граждан ык1и Хэгъэгу зэошхом яхьыл1агъэхэр; в) ц1ыфмэ  ямамыр щы1ак1э 

фэгъэхьыгъэхэр; г) тарихъ рассказхэр; д)  психологическэ рассказхэр; е) 

ш1улъэгъу рассказхэр.  

 Адыгэ литературэмк1э апэрэ рассказхэр зытхыгъэр К1эрэщэ Тембот 

революцием ыужырэ лъэхъаным («Аркъ», «Мэщыкъо ишъхьак1у», «Сарэт 

ишъэф»).  Апэрэ рассказмэ  къэтхыхьаныр нахь къябэк1ыщтыгъэ, 

шъыпкъагъэр афэмэк1агъ. 1950-1960-рэ илъэсхэм 1эшъынэ Хьазрэт 

рассказыр лъэгэп1э ин дищэягъ. Лирическэ ык1и эпическэ 

къэгъэлъэгъуак1эхэр къыз1эк1игъэхьагъэх, уахътэми амалык1эхэр тхэхэрэм 

къафихьыгъ. 1эшъынэр – новеллист  шъыпкъэу  къызэкъок1ыгъ. Мы 

гупшысэр къаушыхьаты  ш1эныгъэлэжьхэу  Щэш1э Казбек,  Лъэпц1эрышэ  

Хъалид, Хъуак1о  Фатимэ,  Нэхэе  Тэмарэ,  Шибинская  Еленэ. 

     Щы1эныгъэр игъэк1отыгъэу, лъэныкъо пстэухэмк1и художественнэ 

произведение пчъагъэхэм къащигъэлъэгъуагъ 1эшъынэм. Тхак1ом 

къыгъэлъэгъогъэ геройхэм къащыш1ырэм, зэрэзэфыщытхэм, ягупшысэк1э-

зек1уак1эхэм гъэсэпэтхыдэ ин ахэлъ, п1уныгъэ к1оч1э ин къахэщы. 

1эшъынэм ирассказ пчъагъэ  гурыт  классхэм  ащызэрагъаш1э. Ащ епхыгъэу 

гурыт еджап1эм рассказыр  зэрэзэрагъаш1эрэм  икъэтхыхьан фэдгъэхьыгъ 

квалификационнэ 1офш1агъэр. Мы темэр сыдигъуи актуальнэу  щытыщт, 

ащ пае  квалификационнэ 1офш1агъэм итемэу тштагъэ. 

Гупшысэп1э – ушэтып1эу  ти1офш1агъэ  и1эр – 1эшъынэ  Хьазрэт  

ирассказхэр  гурыт  еджап1эм  зэрэщызэрагъаш1эрэр  ары. 

Ушэтыным  ипкъыгъу – рассказыр  адыгэ  литературэм  иурокхэм.   

1офш1агъэм имурад: адыгэ литературэм иурокхэм рассказыр 

зэрэщызэрагъаш1эрэр (1эшъынэ Хьазрэт итворчествэ гъэфедагъэу) 

къэттхыхьаныр.  

         Квалификационнэ 1офш1агъэм ипшъэрылъхэр: 

     -  Гурыт  еджап1эм  адыгэ литературэм иурокхэм  рассказыр  

зэрэщызэрагъаш1эрэр  къэттхыхьаныр; 

  - 1эшъынэ Хьазрэт  ирассказхэм къа1уатэрэр, героир 

къазэрэщигъэлъагъорэр къызэхэтфыныр;  

 - Апшъэрэ классхэм 1эшъынэ Хьазрэт итворчествэ 

зэрэщызэрагъаш1эрэр къэттхыхьаныр, урокым  иплан-конспект убгъугъэ  

къэттыныр. 

     1эшъынэ Хьазрэт итворчествэ къызэхэзыфыгъэмэ ащыщ Лъэпц1эрышэ 

Хъалид, ащ итхылъэу «На пути к зрелости» (Краснодар, 1991), истатьяу 

«Хазрет Ашинов»  (История адыгейской литературы. Т.2. -  Майкоп, 2002) 

зыфи1охэрэм тхак1ом ипоэзии, ипрози ятематикэ, япроблематикэ, образэу 

къахафэхэрэр, художественнэ ш1ык1э-гъэпсык1эу ыгъэфедагъэхэр, 

лиризмэр, психологизмэр куоу зэригъэфедэшъухэрэр къащитхыхьагъэх. 

  Ш1эныгъэлэжьэу Хъуак1о Светэ икандидатскэ диссертациеу 

«Нравственно-этическая проблематика и художественные искания 

адыгейской прозы 60-70-х годов (На материале творчества Керашева, 

Евтыха,  Ашинова)» (Майкоп, 1996) зыфи1орэм къыщызэ1уихыгъ 1эшъынэм 

ипрозэ инэшанэхэр, эпикэр, лирикэр зэращигъэфедэрэр, прозаическэ жанрэмэ 

хэхъоныгъэу аригъэш1ыгъэр. 

 Ш1эныгъэлэжьэу Хъуак1о Фатимэ итхылъэу «Особенности 

лирической повести в адыгейской прозе 40-70-х годов» (Майкоп, 1996), 

истатьяу «Лирическая проза в творчестве Х. Ашинова» (Майкоп, 1998),     

имонографиеу «Жанр лирической повести в северокавказском литературном 

процессе (вторая половина XX в.: 40-90-е гг.)» (Майкоп, 2003)  зыфи1охэрэм 

къащигъэлъэгъуагъ тхак1ом илирическэ рассказмэ, повестмэ янэшанэхэр, 

образэу къахафэхэрэр, къащытыгъэ художественнэ дунай псэур. 

     Ш1эныгъэлэжьэу Шэуджэн Тэмарэ икандидатскэ диссертациеу 

«Художественные и жанрово-стилевые поиски в прозе 1960-х годов Хазрета 

Ашинова» (Майкоп,  2001) зыфи1орэм игъэк1отыгъэу къыщытхыхьагъ  

адыгэ прозэм хэхъоныгъэу ригъэш1ыгъэхэр, рассказхэри, повестхэри 

къа1уатэрэм елъытыгъэу куп-купэу ыгощыгъэх, янэшанэхэр 

къыгъэнэфагъэх. 

      Профессорэу Щэш1э Казбек итхылъэу «Ц1ыфымрэ ащ  идунайрэ» 

(М., 2009)  зыфи1орэм  къыщызэхефы  1эшъынэ  Хьазрэт  итхылъэу  «Л1ымэ 

къа1орэ  орэдым»  къыдэхьэгъэ  рассказхэр,  новеллэхэр  ык1и  ахэмэ  

художественнэ  к1уач1эу,  п1уныгъэ  мэхьанэу  я1эм  уна1э  тырыуегъадзэ. 

  Квалификационнэ 1офш1агъэм методологие ык1и теорие лъапсэу и1эр: 

ш1эныгъэлэжьхэу Щэш1э Казбек, Лъэпц1эрышэ Хъалид, Мамый Руслъан, 

Цуамыкъо Тыркубый, Пэнэшъу Уцужьыкъу, К1уай Хьалимэт, Шэуджэн 

Тэмар,  Хъуак1о Фатимэ,  Шибинская Еленэ    ястатьяхэр, ямонографиехэр. 

   Ек1ол1ак1эу  1офш1агъэм  и1эхэр:лъэныкъопчъагъэкъыдэзлъытэрэ  

ушэтык1эр,  къэтхыхьаныр,  зэгъэпшэныр.   

     1офш1агъэм  к1эу  хэлъыр:  рассказым  изэгъэш1энк1э  щы1э  амалхэр 

къит1отык1ыгъ, 1эшъынэ  Хьазрэт  ипрозэ  фэгъэхьыгъэ  литературэм  

нэ1уасэ  зыфэтш1ыгъ,  тиеплъык1эхэри  къэдгъэлъэгъуагъ.  

      Практикэмк1э  мэхьанэу и1эр:  к1элэегъаджэхэм,  еджак1охэм,  

студентхэм,  К1эрэщэ  Тембот  итворчествэ  зыш1огъэш1эгъонхэм  

агъэфедэн  алъэк1ыщт. 

      1офш1агъэм  къэдгъэшъыпкъэжьынэу  къыхэтхыгъэхэр: 

1.  Рассказым  изэгъэш1эн-изэхэфынк1э  щы1э  ек1ол1ак1эхэр. 

2.  1эшъынэ  Хьазрэт  ирассказмэ  образыр  зэращигъэпсырэр.  

3. 1эшъынэ  Хьазрэт  итхыгъэмэ   ныбжьык1эхэр  

къазэрэщигъэлъагъорэр.   

4. Рассказмэ,  новеллэмэ  1эшъынэм  итворчествэ  ч1ып1эу  щаубытрэр. 

Квалификационнэ 1офш1агъэр зэрэзэхэтыр: пэублэр, шъхьищыр, 

зэфэхьысыжьыр, литературэр. 

Квалификационнэ 1офш1агъэм иапэрэшъхьэ нахьыбэмк1э теорием 

фэгъэхьыгъ,  научнэ литературэу щы1эр ыгъэфедэзэ темэм епхыгъэ 

аспектхэр къе1уатэ, щы1э литературэм зэдэмыштэгъэ упч1эхэм ына1э 

атыредзэ, зэхифырэ упч1эр нахь куоу, упк1эпк1ыгъэу зэхифынымк1э ахэр 

1эпы1эгъу мэхъух, ежь авторым иеплъык1и  къэнафэ.  Мы 1ахьэм 

параграфхэр, пунктхэр ык1и подпунктхэр и1эн ылъэк1ыщт. Ащ фэдэ 

гощык1эм материалэу студентым къытрэр нахь зэгъэфагъэу, зэк1элъык1ок1э 

гъэнэфагъэм тетэу къэтыгъэ  мэхъу. Пункт пэпчъ ухыгъэ мэхьанэ и1эу 

щытын фае, зэфэхьысыжь къеш1ы. 1ахьэ пэпчъ нэк1убгъо шъхьафк1э 

къырегъажьэ.  

Ят1онэрэ 1ахьэр практикэ 1ахь, егъэджэн 1офым икъэтхыхьан, 

зыфигъэуцужьрэ методикэ пшъэрылъхэм язэш1охын фэлажьэ, методикэ 

рекомендациехэр, ушэтынхэр зэрэбгъэцэк1эщтхэр къегъэнафэ. Мы 1ахьэм 

таблицэхэр, схемэхэр,  сурэтхэр хэтынхэ ылъэк1ыщт. Ахэр араб 

хьарыфхэмк1э къегъэнафэ, гущы1эу «таблица» зыфи1орэм ышъхьагърэ 

джабгъу къуапэ тыретхэ,  таблицэм ыц1э къыре1о. 1ахьэр 

зэфэхьысыжьхэмк1э ухыгъэ мэхъу. Шъхьэхэм купк1эу я1эр къагъэлъагъоу 

ц1эхэр я1эн фае, ау ц1эхэм 1офш1агъэм ыц1э къык1а1отык1ыжьы хъущтэп. 

Ык1эм зэфэхьысыжьхэр еш1ых, 1офш1агъэм  къык1элъык1уагъэр, 

къык1эк1ыгъэр къе1о, зыфэк1ожьрэр зэрегъэк1у, ыужк1э мы темэм 

игъэк1отыгъэу 1оф диш1энэу щытмэ къегъэнафэ. Гурыт еджап1эм 1эшъынэ 

Хьазрэт итворчествэ гъэфедагъэу рассказым изэгъэш1эн зэрэзэхэпщэщтым 

ехьыл1эгъэ зэфэхьысыжьым ищыс. 

 Рассказ – эпическэ  къэ1отэн  (прозаическэ)  литературэм  иплъышъо  

мыинмэ  ащыщэу  хъугъэ-ш1эгъэ  зы-т1у  нахьыбэ  къэзымыгъэлъагъоу,  

художественнэ  образ  зыт1ущ  нахь  зыхэмытыр  ары.  Рассказымрэ  

новеллэмрэ  зэпэблэгъэ  жанрэх,  зэхэфыгъуаехэуи  бэрэ  къыхэк1ы.  Фабулэ  

зэкъодзагъэ  зи1э,  действиер  мэш1очэ  ин  хэлъэу  зыщырек1ок1ырэ  

къэ1отэн  мыиным  новеллэк1э  еджэх;  къэ1отэн  ц1ык1оу  сюжетыр  

эпическэу  тынчэу,  шъхьафитэу  зыщыгъэпсыгъэм  рассказк1э  еджэх.     

Ящэнэрэшъхьэм  итэу  объективнэ-эпическэ  къэ1отэн  мыинхэри  рассказых,  

джащ  фэд  ежь  лирическэ  героим  апэрэшъхьэм  итэу  «сэ»  ы1озэ  

къы1уатэхэри  рассказых.  

    1эшъынэм  ирассказхэр куп-купэу бгощынхэ плъэк1ыщтых: тарихъ ык1и 

тарихъ-революцие 1офыгъор къэзы1этыхэрэр, заом ык1и джырэ дунай 

фэгъэхьыгъэхэр.  

     Джырэ лъэхъаным ехьыл1агъэ прозэу и1эр ары 1эшъынэ Хьазрэт 

ытхыгъэмэ адыгэ литературэм ч1ып1э ин щязгъэубытыгъэр. Нэмык1 темэу 

ирассказмэ къахищэхэрэм зык1афигъазэрэр непэрэ мафэр икъу фэдизэу 

къыдгуры1оным, ахэр зэрэзэпхыгъэр къытыным пай. Прозэу лъэхъанык1эм, 

ныбжьык1эм, ащ къеш1эк1ыгъэ 1офхэм зэрагъэгумэк1ырэр, зэрахэлажьэрэр 

къызщитырэр ары тхак1ор лиризмэм ишъолъыр нахь пытэу зыщытехьэрэр, 

илирическэ ц1ыф нахь чан зыщыхъурэр («Жьыбгъэм хэт чъыгхэр»). 

      Образ шъхьа1ыр-ныбжьык1эм иобраз - фэшъыпкъэу 1эшъынэ Хьазрэт 

итхыгъэхэм зэрахищырэр къэгъэлъэгъош1у щыщыхъугъ «Гъэтхэпэ 

пчыхьэхэр» ц1эу зыфиш1ыгъэ сборникым. Тхылъым дэхьэгъэ тхыгъэхэр 

къызтегущы1эхэрэр колхоз къуаджэм ищы1ак1э ныбжьык1эхэр 

зэрэхэлажьэхэрэр, ахэм къяш1эк1ыгъэ ныбджэгъуныгъэм, ш1улъэгъуныгъэм 

къафихьырэ гуш1уагъор, нэшхъэигъор арых. 

       1эшъынэм ирассказхэм, иновеллэхэм янэшэнэ шъхьа1эхэр: к1эк1ых, инэу 

уз1эпызыщэрэ сюжет ахэлъ, узэмыжэгъэ к1эух я1, деталь горэк1э ц1ыфым 

ихарактер, изек1уак1э къегъэлъагъо; нахьыбэм поэтическэ идеем зэрещэ 

произведениер. Рассказхэм ц1ыф зэфыщытык1эхэр къагъэлъагъох, шъабэу 

тхыгъэх, лирическэ къэгъэлъэгъуак1эр къахэщы, щхэныр дахэу ащегъэфедэ. 

1эшъынэ Хьазрэт игеройхэр къыгъэлъэгъоным пае ирассказмэ 

ащигъэфедэрэ художественнэ ш1ык1э-гъэпсык1эхэр: къэ1отэныр, 

къэтхыхьаныр, портретыр, пейзажыр, монологыр, диалогыр. 1эшъынэ 

Хьазрэт 1офыгъоу  ирассказмэ  къащи1этыхэрэр: щы1эк1э-псэук1эм 

игуш1уагъохэр, икъинхэр, нахьыжъ-нахьык1э зэфыщытык1эхэр, 

ныбжьык1эмэ ядунай, ягупшысэк1э-зек1уак1эхэр, ш1ур-ер, 

ш1улъэгъуныгъэм, ныбджэгъуныгъэм, ц1ыфыгъэм алъапс. А зэк1эми 

гъэсэпэтхыдэ,  п1уныгъэ к1уач1э ахэлъ. К1элэегъаджэм текстмэ язэхэфын 

к1ыгъоу п1уныгъэ пшъэрылъхэри дегъэцак1э, ныбжьык1эмэ яакъыл, 

ягулъытэ, яц1ыфыгъэ епсыхьэ. 

  1эшъынэ Хьазрэт  ирассказмэ  образэу ахэтхэм, ясюжет зэригъэпсырэм 

мэхьанэшхо я1, сыда п1омэ тхак1ом къыгъэлъагъорэм  гупшысэр, зэхаш1эр 

къагъэущых, тэрэзыр къыхыуагъэхы, ш1ум уфэлэжьэнэу  уагъасэ. 

       1эшъынэ Хьазрэт итворчествэ апшъэрэ классхэм ащызэрагъаш1э. 

Программэм  къытырэ сыхьат пчъагъэр зэрэзэхэпщэщтыр къэтэтхыхьэ 

ык1и урокым иплан – конспект убгъугъэ къэтэты. Литературэу 

дгъэфедагъэр ык1эм къыпэтэлъхьажьы. 

Квалификационнэ 1офш1агъэм итхынк1э зиш1уагъэ  къэк1огъэ ык1и 

ыгъэфедэгъэ литературэр алфавит зэк1элъык1уак1эм тетэу студентым къеты, 

голъхэр ащ ыуж къэк1ох (ащ фэдэхэр и1эмэ). 

Литературэр тэрэзэу шапхъэм тетэу къызэрэптыщтыр: 

1. Тлепцерше, Х. Г. Хазрет Ашинов / Х. Г. Тлепцерше // История 

адыгейской литературы: в 3 т. Т. 2. – Майкоп: Адыг. респ. кн. изд-во, 2002. – 

С. 303-339. 

2. Хуако, Ф. Н. Жанр лирической повести в северокавказском 

литературном процессе (вторая половина XX в.: 40-90-е гг.) / Ф. Н. Хуако. – 

Майкоп: изд-во МГТИ, 2003. – 275 с.  

3. Шъхьэлэхъо, А. Ш1агъор гъаш1эм илъэгап1 / А. Шъхьэлахъо // 

Зэкъошныгъ. – 2005. - №4. – Н. 100-105. 

          4.  Щэш1э,  К.  1эшъынэ  Хьазрэт  ирассказык1эхэр//  К.  Щаш1э.  

Ц1ыфымрэ  ащ  идунайрэ. – Мыекъуапэ:  изд-во  МГТУ,  2009. – Н. 174-177. 

5. Квалификационнэ 1офш1агъэр  зэрэгъэпсыгъэн фаер 

1офш1агъэр стандарт тхьапэм изыбгъу лъэныкъо тетэу А4 (210* 297) 

строчкэмэ азфагу 1,5 и1эу зэгъэк1угъэу тхыгъэн фае, шрифтэу зэрэтхыгъэр 

14, TimesNewRoman, абзацыр къызэрэк1эрык1ыщтыр шапхъэхэмк1э 

зыфэдизыщтыр-1,25, сэмэгумк1э 30 мм, джабгъумк1э-10мм, ышъхьагърэр-

20мм, ыч1эгърэр-20 мм. Зэк1э тхьапэхэм зэк1элъык1ок1э гъэнэфагъэ я1эу 

номерхэр атеты. Титульнэ тхьапэр  пчъагъэм хахьэ, ау номерыр 

тырагъэуцорэп. Нэк1убгъом тырагъэуцорэ цифрэхэр араб цифрэх, ахэр 

нэк1убгъом ышъхьагъ ыгузэгу тырагъэуцо хабзэ. 

Тхыгъэм ышъхьэу сатырэ гузэгум итым ыуж точкэ агъэуцурэп. Тхыгъэм 

ышъхьэ к1агъэтхъырэп ык1и нэмык1 сатырэ ахьырэп. 

Квалификационнэ 1офш1эным щигъэфедэгъэ литературэр раздел заулэ 

мэхъу: научнэ литературэр, обязательнэ литературэр   ык1и учебнэ 

литературэр. Литературэу студентым ыгъэфедэщтыр нахьыбэмк1э аужрэ 

илъэситф-пш1ым къыхиубытэрэр ары. 

1офш1агъэм щигъэфедэгъэ цитатэхэу е еплъык1эу научнэ литературэм 

къыхэхыгъэхэм яавторхэр ык1и къызхэхыгъэхэр къыгъэнэфэныр 

квалификационнэ 1офш1эныр зытхырэм ипшъэрылъ. Ахэр агъэуцугъэ 

шапхъэхэм атетэу къэтыгъэнхэ фае: тхыгъэр зием ылъэкъуац1э е 

алъэкъуац1эхэр (инициалхэр имыгъусэу), илъэсэу тхыгъэр къыздэк1ыгъэр, 

нэк1убгъоу информациер къызхэхыгъэр, автор имы1э хъумэ- апэрэ гущы1эу 

тхылъым ц1эу и1эр къэтыгъэу. Квалификационнэ 1офш1агъэм источник 30 

къыщымык1эу щигъэфедэн фае. 

Интернетым къыхэхыгъэ материалхэр 1офш1агъэм 

щыгъэфедэгъэн   фае, ащ пае ахэм яэлектроннэ адресхэр тэрэзэу, 

зэк1элъык1ок1э гъэнэфагъэ хэлъэу гъэпсыгъэнхэ фае. Гущы1эм пае: 

Якибова Д. У.  Методика преподавания литературы. Учебное пособие 

для студентов филологических  факультетов. - 2-е издание, испр.  идоп. 

– М., РУДН, 2012. – 151 с. Onlain biblioteka AGU 

http://www.biblioclub.ru 

 

5. Квалификационнэ 1офш1агъэмикъэгъэшъыпкъэжьын 

Квалификационнэ 

1офш1энымикъэгъэшъыпкъэжьынек1ол1эрэстудентымзэк1эушэтынэкзаменх

эрытыгъэущытынфае, зич1ыфэтелъыхъущтэп, 

антиплагиатымзэриуплъэк1угъэритэутхьапэ 1офш1агъэмигъусэн, 

электроннэпрезентациерик1ыгъужьынфаех. 

Квалификационнэ 

1офш1энымикъэгъэшъыпкъэжьынэкзаменационнэкомиссиемхэсхэманэмык1э

унаучнэ 1эшъхьэтетхэри, рецензентхэри, студентхэри, научнэ-педагогическэ 

1офыш1эхэр, кафедрэмик1элэегъаджэхэркъырагъэблагъэх. 

Экзаменационнэкомиссиерстудентымылъэкъуац1э, ыц1э, 

иквалификационнэ 1офш1агъэитемэнэ1уасэфаш1ы. 

Студентымидокладтакъикъ 10-15-мнахьыбэхъурэп, 

электроннэпрезентациерк1ыгъоу, 

пшъэрылъэуык1имурадэузыфигъэуцужьыгъэхэмкъатегущы1э. 

Комиссиемупч1эхэри1эхэмэджэуапкъареты. Научнэ 1эшъхьэтетыр, 

http://www.biblioclub.ru/

рецензентыр 1офш1агъэмкъытегущы1эх, 

ахэрэкзаменымч1эмысхэмэятхыгъэхэмкомиссиемхэсгорэкъеджэ. 

Квалификационнэ 1офш1агъэрилъэситфымкъык1оц1 

кафедрэмч1элъынфае, ахэрстудентхэмык1ик1элэегъаджэхэм 

1эпы1эгъуафэхъущтых.  Квалификационнэ 1офш1агъэрзаштахэк1э, 

тхьамафэтеш1агъэуАКъУ-миЭБСибгъэхьанфаеэлектроннэвариантыр. 

Ащигъусэнхэфаесканерымдэгъэк1ыгъэотзывыр, рецензиер, 

антиплагиатымитхьапэ, ЭБС-мквалификационнэ 

1офш1агъэркъихьэмэхъунэукъэзыухырэмкъытхыгъэзэзэгъыныгъэр. 

 
 


